
zelatan 
Brussel-en paradisua 

omen 
Madrile ifernua izan da euskaldu-

nontzat. Parise gauza bera, jakina. 
Brussel eta Strasbourg, berriz, para-
disua... Hemengo «trikikeriak» alde ba-
tera utzi, eta «Europa nos importa», 
«Vamos a presentar nuestros problemas 
en Bruselas», «La solución nos llegará 
de Strasburgo»... Eta abar. 

Oraintxe iritsi da nire eskuetara 
«Contact» aldizkaria. Gutxienik erabil-
tzen diren europar hizkuntzen Batzor-
deak argitaratzen du. Eta 1989-ko 
«udazken»eko ale honek berri interes-
garri batzu dakartza. 

O Riagáin-ek berak, Idazkari Oroko-
rrak alegia, «europar zentralismo» be-
rriaren arriskua salatzen du, «euro-ja-
kobinismoa»ren arazoa aipatuz. Guk 
Europa federatua nahi genuke, baina 
datorkiguna besterik da... 

Eta «Lingua» Programa zertan den 
azaltzen du. 

Bestetan ere esana dugunez, 
«Lingua» programa horretatik ezer itxa-
roterik ez dago: «II.Art.: All the offi-
cial languages of the European Com-
munity will be covered by Lingua». 
Bestela esanda, Europako bederatzi Es-
tatu-hizkuntzak laguntzeko asmatua da. 
Datorren 1990ko Urtarrilaren lan abia-
tuko den plangintza horretan, bestela 
esanda, frantsesak eta gaztelaniak dute 
beren partea. Euskarak ez. Normala 
denez; Europa hau teknokratek asmatu 
baitute. 

Hots, euskaltzaleoi itzuri zaigun xe-
hetasun mamitsu hau gogorazten du 
Luigi Gandik: joan den Maiatzaren 
22an Brusselen egin zen Batzarrean, 
hauxe erabaki zela: hizkuntz arazoetan 
Estatu bakoitza bere hesparruan jaun-
da-jabe izatea. Badakizue: «no inge-
rencia en los asuntos internos»... 

Estatuek, beraz, eskuak libro izango 
dituzte Europa berrian hizkuntzaren 
arazoan. Euskara Madrileren eta Pa-
risen eskueten. 

Primeran, mutilak! 
TXILLARDEGI 




